
ANXO BENTRÓN [NOIA] 

O Concello de Noia celebra 
dende hoxe as festas máis grandes 
do verán na vila, as adicadas ao 
seu patrón, San Bartolomeu. Se-
rán catro días de festa, nos que 
destacan un programa repleto 
cheo de propostas musicais, de-
portivas, gastronómicas e de en-
tretemento para os máis peque-
nos que encherán as rúas da loca-
lidade ata o luns. 

O deporte terá un gran prota-
gonismo nas xornadas festivas 
coa celebración de diversas exhi-
bicións e torneos. Hoxe, dende as 
12.30 horas na Alameda, terá lu-
gar unha exhibición de Taekwon-
do a cargo do Ximnasio Maniotas, 
e dende as 18.00 horas celebrara-
se o Día da Bicicleta para país e fi-
llos coa colaboración para país e 
fillos. Mañán os protagonistas se-
rán o tenis e o fútbol coa celebra-

ción do Torneo Tenis Infantil, ás 
10.00, e do Trofeo San Bartolomé, 
ás 18.00 horas, entre o C.F Noia e 
a S.D. Negreira, tanto en categoría 
feminina como masculina. Ade-
mais, ás 13.00 horas haberá 
unha exhibición do Club 
ITF Noia na Alameda. 
Durante a xornada do 
domingo disputarase 
dende as 10.00 horas 
o XXIV Concurso 
anual de Pesca In-
fantil “Naútica An-
drade” e ás 20.00 
horas disputarase 
o Memorial Ricar-
do Güeto entre o 
Cruido Noia B e o 
Porto do Son. O luns, 
o Estadio de San Láza-
ro-Julio Mato “Matito” 
volverá centrar a atención 
deportiva coa disputa dun 
triangular xuvenil entre o C.F. 

Noia, C.D. Boiro e Cida-
de de Ribeira. 

Á marxe das activida-
des deportivas, a outra 
gran protagonista das fes-

tas será a música con nu-
merosas actuacións para to-

dos os gustos. Hoxe será o tur-
no de The Cods, a orquestra Fo-

liada e os concertos de Black De-
sire e Los Secretos. Na xornada de 
mañán os encargados de poñer a 

música e facer disfrutar ao públi-
co serán a orquestra Cuarta Calle, 
Broken Peach, Dani Fontaíña, Na-
talia e a Disco Móvil Chocolate. O 
domingo, a orquestra Olympus, 
Anxo Lorenzo e Luar na Lubre se-
rán os encargados de subir ao es-
cenario, nunha xornada marcada 
tamén polo lanzamento dos fogos 
artificais. AS festas pecharanse o 
luns coa verbena a cargo da París 
de Noia.

SAN BARTOLOMEU DE NOIA

Música e 
deporte, 

protagonistas no 
San Bartolomeu 

Comezan hoxe en Noia a súa 
semana grande do verán. As fes-
tas na honra a San Bartolomeu 
proponen, entre hoxe e o luns, ca-
tro xornadas festivas nas que non 
faltará a música, actividades in-
fantís, o deporte e, como non, os 
oficios relixiosos. 

As actividades comezan hoxe, ás 
10.00 horas, coa tirada de bombas 
de palenque á que seguirán dianas 
e alboradas a cargo do grupo Os 
Salgueiriños, que darán a benvida 
ás festas. A partir das 20.00 horas 
procederase á lectura do pregón a 
cargo do grupo Os Salgueiriños co-
mo homenaxe á defensa da músi-
ca e o baile tradicionais, seguido da 
actuación de The Cods. A Alameda 
será o escenario escollido para a 
verbena que comezará ás 22.00 ho-
ras e que estará a cargo de Foliada. 
Asimesmo, no IES Campo de San 
Alberto comezará tamén ás 22.00 
horas o concerto de Black Desire e 
Los Secretos. 

A xornada do sábado comeza-
rá á mesma hora coa tirada de 
bombas de palenque e as albora-
das a cargo de Pon un Sancosmei-
ro. Ás 19.30 horas oficiarase a mi-
sa solemne na honra de San Bar-
tolomeu na Igrexa de San Martiño, 
seguida da procesión. Ás 21.00 ho-
ras producíranse as actuación da 
Asociación Cultural Argalleiros e a 
orquesta Cuarta Calle, e as que se-
guirán os concertos de Broken 
Peach, Dani Fontaíña, Natalia e 
Disco Móvil Chocolate. 

O domingo, a festa arrincará 
tamén ás 10.00 horas co lanza-
mento de bombas de palenque 
e as alboradas a cargo de Os Sal-
gueiriños. Durante a xornada 
celebrarase a festa da empana-
da e, ademais, terán lugar os 
concertos de Anxo Lorenzo e 
Luar Na Lubre, dende as 21.00 
horas na Praza do Topal, e da 
verbena coa orquestra Olym-
pus, a partir das 22.00 horas na 
Alameda. Asimesmo, ás 00.00 
horas terá lugar o espectáculo 

de fogos artificiais dende o Pei-
rao do Marqués. 

A xornada do luns, último día 
dos festexos, arrincará de novo ás 
10.00 horas. Dende as a Banda 
Municipal de Noia, acompañada 
de cabezudos, ofrecerá un pasa-
calles, e, máis tarde, tamén un 
concerto na Alameda.  Ás 19.30 

horas oficiarase a misa solenme 
na honra a San Roque, seguida 
da procesión que irá acompaña-
da pola Banda Municipal de Mú-
sica de Noia. As festas deste ano 
cerraranse a partir das 22.00 ho-
ras coa verbena a cargo da París 
de Noia e coa Noite de Berros na 
Praza do Tapal.

SAN BARTOLOMEU DE NOIA

A MÚSICA SERÁ A 
GRAN PROTAGONISTA 

CON ACTUACIÓNS 
COMO LOS SECRETOS 

OU LUAR NA LUBRE

Catro días de 
moita festa polo 
San Bartolomeu

Los Secretos serán un dos grandes atractivos musicais dos festexos.  // Los Secretos  


